
Հիմք ընդունելով «Հայաստանի Հանրապետության քննչական կոմիտեի մասին» Հայաստանի Հանրապետության օրենքի 11-րդ հոդվածի 6-րդ մասը և ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասով՝ Հայաստանի Հանրապետության կառավարությունը որոշում է. 
1. Հայաստանի Հանրապետության կառավարության 2014 թվականի սեպտեմբերի 4-ի «Հայաստանի Հանրապետության քննչական կոմիտեի դեպարտամենտի կառուցվածքը, անվանացանկն ու հաստիքացուցակը հաստատելու մասին» N 935-Ա որոշման մեջ կատարել հետևյալ լրացումները և փոփոխությունը՝
1) որոշման N 1 հավելվածի 2-րդ կետը լրացնել հետևյալ բովանդակությամբ «2.1-ին» և «2.2-րդ» ենթակետերով.
«2.1. ՀՀ քննչական կոմիտեի դեպարտամենտի Երևան քաղաքի քննչական վարչության ճանապարհատրանսպորտային հանցագործությունների քննության բաժնի տարածքային բաժին.
2.2. ՀՀ քննչական կոմիտեի դեպարտամենտի Երևան քաղաքի քննչական վարչության Զվարթնոց միջազգային օդանավակայանի տարածքում կատարված հանցագործությունների քննության բաժնի տարածքային բաժին.».
3) որոշման N 2 հավելվածի 4-րդ կետի 1-ին ենթակետի աղյուսակի 3-րդ կետի «Միավորի թիվը» սյունակի «3» թիվը փոխարինել «1» թվով.
2) որոշման N 2 հավելվածի 4-րդ կետը լրացնել հետևյալ բովանդակությամբ «1.1-ին» և «1.2-ին» ենթակետերով.
1.1) ՀՀ քննչական կոմիտեի դեպարտամենտի Երևան քաղաքի քննչական վարչության ճանապարհատրանսպորտային հանցագործությունների քննության բաժնի տարածքային բաժին
	NN
ը/կ
	Հաստիքի անվանումը
	Միավորի 
թիվը
	Պաշտոնի խմբի ենթախումբը

	1.
	Պետ
	1
	գլխավոր 3-րդ

	2.
	Առաջատար մասնագետ
	1
	կրտսեր 1-ին

	3.

	1-ին կարգի մասնագետ
	1
	կրտսեր 2-րդ


1.2) ՀՀ քննչական կոմիտեի դեպարտամենտի Երևան քաղաքի քննչական վարչության Զվարթնոց միջազգային օդանավակայանի տարածքում կատարված հանցագործությունների քննության բաժնի տարածքային բաժին

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՍԵՊՏԵՄԲԵՐԻ 4-Ի N 935-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1.Ընթացիկ իրավիճակը և ակտերի ընդունման անհրաժեշտությունը. 
2018 թվականի հունվարի 17-ին ընդունվել է «Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՕ-79-Ն օրենքը, որն ուժի մեջ է մտել 2018 թվականի փետրվարի 17-ին: 
Այդ օրենքով Հայաստանի Հանրապետության քննչական կոմիտեի (այսուհետ՝ Կոմիտե) Երևան քաղաքի քննչական վարչությունում մասնագիտացված սկզբունքով՝ ստեղծվեցին ենթաստորաբաժանումներ, որոնցից են Երևան քաղաքի քննչական վարչության ճանապարհատրանսպորտային հանցագործությունների քննության և Երևան քաղաքի քննչական վարչության Զվարթնոց միջազգային օդանավակայանի տարածքում կատարված հանցագործությունների քննության բաժինները:  
Նկատի ունենալով վերը նշվածը, ինչպես նաև այն, որ այդ երկու բաժիններն առանձնացված են Կոմիտեի Երևան քաղաքի քննչական վարչության վարչական շենքից և նպատակ հետապնդելով ապահովել Կոմիտեի վերոնշյալ ենթաստորաբաժանումների գործունեության արդյունավետությունը, առաջարկվում է իրականացնել հաստիքների տեղաշարժ, մասնավորապես՝ Կոմիտեի դեպարտամենտի Երևան քաղաքի քննչական վարչության տարածքային բաժնում առկա թվով 3 պետական ծառայողներից մեկ ծառայող իր ծառայողական պարտականությունները կշարունակի իրականացնել առանձնացված ենթաստորաբաժանումներից՝ Երևան քաղաքի քննչական վարչության ճանապարհատրանսպորտային հանցագործությունների քննության բաժնում, իսկ մեկը՝ Երևան քաղաքի քննչական վարչության Զվարթնոց միջազգային օդանավակայանի տարածքում կատարված հանցագործությունների քննության բաժնում, ինչը կապահովի պետական ծառայողների կողմից իրականացվող աշխատանքների ծանրաբեռնվածության հավասարաչափ բաշխում: 
Միաժամանակ, վերոնշյալ երկու առանձնացված ենթաստորաբաժանումներում կավելացվեն պետի (գլխավոր 3-րդ) մեկական հաստիք՝ նկատի ունենալով նշված ենթաստորաբաժանումների առանձնացված ստորաբաժանում լինելը և դրա ղեկավարման անհրաժեշտությունը: Բացի այդ Երևան քաղաքի քննչական վարչության ճանապարհատրանսպորտային հանցագործությունների քննության բաժնում կավելացվի մեկ 1-ին կարգի մասնագետի (կրտսեր 1-ին) հաստիք՝ հաշվի առնելով քննիչների ծանրաբեռնվածությամբ պայմանավորված դրանց գործավարության և փաստաթղթաշրջանառության ծավալը (2016 թ.-ին այդ բաժնի քննիչները քննել են 485 քրեական գործ, իսկ 2017 թ.-ին՝ 565 քրեական գործ): Ավելին, 2017 թվականին այդ բաժինն ինքնին ունեցել է թվով 4707 մուտք և 5614 ելք, ինչպես նաև ստացել է 420 դիմում, որի ընթացքը լուծվել է Կոմիտեի դեպարտամենտի պետական ծառայողի կողմից: Նշված ծանրաբեռնվածության պայմաններում մեկ առաջատար մասնագետի հաստիք զբաղեցնող պետական ծառայողը չի կարողանա ապահովել ենթաստորաբաժանման գործունեության արդյունավետությունը, ինչն էլ պայմանավորված է հաստիքի ավելացումով՝ սակայն 1-ին կարգի մասնագետի (կրտսեր 1-ին): 
Հաստիքների ավելացումը կհանգեցնի 4684696.2 դրամ ծախսերի ավելացման (ինն ամսվա կտրվածքով) և համաձայն «Հայաստանի Հանրապետության քննչական կոմիտեի դեպարտամենտում պետական ծառայության մասին» ՀՀ օրենքի 13-րդ հոդվածի 3-րդ կետի՝ բյուջետային տարվա ընթացքում պետական ծառայության պաշտոնների անվանացանկի և հաստիքների քանակի փոփոխությունները կատարվում են տվյալ տարվա բյուջետային միջոցների շրջանակներում:  
2. Կարգավորման նպատակը և բնույթը.
Հայաստանի Հանրապետության կառավարության 2014 թվականի սեպտեմբերի 4-ի «Հայաստանի Հանրապետության քննչական կոմիտեի դեպարտամենտի կառուցվածքը, անվանացանկն ու հաստիքացուցակը հաստատելու մասին» N 935-Ա որոշման մեջ լրացումներ և փոփոխություններ կատարելով կապահովվի Կոմիտեի դեպարտամենտի ստորաբաժանումներում պետական ծառայողների՝ աշխատանքների ծանրաբեռնվածության հավասարաչափ բաշխումը, աշխատանքների արդյունավետ իրականացումը՝ արդեն իսկ հաստատված ընդհանուր թվաքանակների սահմաններում:
3. Նախագծի մշակման գործընթացում ներգրավված ինստիտուտները և անձինք.
 ՀՀ քննչական կոմիտե:
4. Ակնկալվող արդյունքը.
ՀՀ կառավարության 2014 թվականի սեպտեմբերի 4-ի N 935-Ա որոշման դրույթների համապատասխանեցում «Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին» 2018 թվականի հունվարի 17-ի ՀՕ-79-Ն օրենքով ամրագրված կարգավորումներին:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
       	 ՔՆՆՉԱԿԱՆ ԿՈՄԻՏԵ                                        
                                                                     




